
Yon mesaj ki soti nan biwo Achevek Richard Henning pou
fanmi ki afekte akoz TPS la fini

Mwa pase a, nou te resevwa nouvel ke Estati Pwoteksyon Tanpore a, TPS, t ap fini pou plizye
santén milye Ayisyen ak Siryen k ap viv Ozetazini. Nan mesaj solidarite mwen te voye ba nou l¢
sa a, mwen te ankouraje tout moun ki gen sousi pou byennét pwochen yo pou yo leve vwa yo epi
mande yon avni ki pi estab pou moun ak fanmi desizyon sa a afekte yo.

Kounye a, pwoteksyon legal sa yo fini. Mwen konnen anpil nan nou gen ke nou boulvese, epi
ensetitid sa a fé nou pe anpil. Nou fe pati fanmi Achidyoséz Boston an, e prezans nou gen anpil
vale pou Legliz nou an. Antanke Achevek nou, m vle fé nou sonje pawol Sen Pol nan Dezyem
Let 1i te ekri kretyen Korent yo, chapit 4, vese 8 rive 12:

“Nou jwenn tout kalite difikilte, men nou pa janm kwense nét. Pafwa, nou pa konnen sa pou nou
feé, men nou pa pédi espwa. Yo pésekite nou, men Bondye pa abandone nou. Yo frape nou ate,
men yo pa detwi nou.

Nou toujou pote lanmo Jezi nan ko nou, pou lavi Jezi kapab parét tou nan ko nou. Paske, pandan
nou vivan, se tout tan y ap lage nou anba men lanmo poutét Jezi, pou lavi Jezi kapab paret tou
nan ko nou ki feét pou mouri a. Konsa, lanmo ap travay nan nou, men lavi ap travay nan nou
menm.”

Le Sen Pol pale de “lanmo,” li ap pale de soufrans ak sakrifis nou fe, ki ini nou avek soufrans
Kiris la, 1i menm yo te kloure sou kwa a. Menm nan mitan soufrans nou yo, lavi Jezi ki resisite a
deja ap travay nan nou. Li soutni nou, li ban nou fos, epi li sévi ak nou pou pote lavi ak espwa
bay 1ot moun.

Pep ayisyen an ak pep siryen an gen anpil kouraj ak kapasite pou yo kenbe fem devan dezas
natirel ak konfli ki boulvese sosyete yo. Nou pase anba anpil eprév, men nou kenbe fém nan
lafwa nou genyen nan Bondye. Se pou lafwa sa a kontinye ban nou fos ak kouraj nan moman
difisil n ap travése a.

Chanm Reprezantan Etazini an deja adopte yon pwoje Iwa ki ta kontinye pwoteksyon TPS pou
Ayisyen yo, men Sena a poko aji sou li. Se poutét sa, mwen renouvle apel mwen bay responsab
eli nou yo: aji san pedi tan pou pwoteje fanmi sa yo epi ofri yo yon solisyon ki estab, ki jis, ki
imen, epi ki respekte diyite yo kom moun.

Fre ak s¢ mwen yo, mwen vle asire nou Legliz nou an kanpe bo kote nou. Ansanm, nou mete
espwa nou nan Jezi Kris, paske lavi li ak lanmou li pi fo pase soufrans ak lanmo.

Mwen rete toupre nou e mwen kontinye ap priye pou nou tout. Se pou Bondye beni nou, soutni
nou epi kenbe nou fém nan espwa.

Avék nou nan Kris la,
Achevek Richard Henning



